
Аңдатпа. Кәсіпкерліктің институционалдық ортасын қалыптастыру шеңберінде жеке тұлға-
лардың, фирмалардың және мемлекеттік органдардың өзара іс-қимылына тән өзіндік ерек-
шеліктері бар кәсіпкерліктің институционалдық ортасы зерттелді. Кәсіпкерлік белсенділікті 
арттыруға бағытталған нормативтік-құқықтық актілер мен іс-шаралардың мәні негізделген. 
Құқықтық базаны жетілдірудің, кепілдендірілген баға институтын құрудың және АӨК-де ин-
теграцияланған құрылымдарды қалыптастырудың негізгі бағыттары айқындалды. Аграр-
лық саладағы кәсіпкерлік институттары жүйесін дамыту векторлары, экономиканы мемле-
кеттік қолдау институттарын бағалау үшін трансакциялық шығындардың көлемін ескере 
отырып, кәсіпкерлік қызметтің тиімділігі талданды. Аграрлық саладағы кәсіпкерліктің 
әлеуметтік-экономикалық құрылымы келтірілген. Аграрлық саланың институционалдық 
жүйесінің қайшылықтары көрсетілген. Автор аграрлық кәсіпкерліктің міндеттері аг-
роөнеркәсіптік өндірістің тиімділігін тұрақтандыру және арттыру, ауыл шаруашылығы және 
өнеркәсіп қызметкерлерінің табыс деңгейін жақындату болып табылатынын атап өтті. 
 
Аннотация. Исследованы институциональная среда предпринимательства,  характерные 
особенности, присущие взаимодействию частных лиц, фирм и государственных органов в 
рамках формирования институциональной предпринимательской среды. Обосновано зна-
чение нормативно-правовых актов  и мероприятий, направленных на повышение предпри-
нимательской активности. Определены основные направления совершенствования право-
вой базы, создания института гарантированных цен и формирования интегрированных 
структур в АПК. Проанализированы  векторы развития системы институтов предпринима-
тельства в аграрной сфере, эффективность предпринимательской деятельности, с учетом  
величины  трансакционных издержек для оценки институтов государственной поддержки 
экономики. Приводится социально-экономическая структура предпринимательства в аг-
рарной сфере. Показаны противоречия институциональной системы аграрной отрасли. Ав-
тор отмечает, что задачами аграрного предпринимательства являются стабилизация и по-
вышение эффективности агропромышленного производства, сближение уровня доходов 
работников сельского хозяйства и промышленности.  

Abstract. The institutional environment of entrepreneurship, the characteristic features inherent in 
the interaction of individuals, firms and government bodies in the framework of the formation of 
the institutional environment of entrepreneurship are investigated. The importance of regulatory-
legal acts and measures aimed at increasing entrepreneurial activity has been justified. The main 
directions of improvement of legal framework, creation of the institution of guaranteed prices and  
formation of integrated structures in the AIC have been determined. The vectors of development 
of the system of institutions of entrepreneurship in agricultural sphere, the efficient entrepreneur-
ial activity, taking into account the volume of transaction costs to assess the institutions of public 
support for the economy have been analyzed. The socio-economic structure of entrepreneurship 
in agricultural sector is presented. The contradictions of the institutional system of agricultural 
sector are shown. The author notes that the objectives of agri business are to stabilize and in-
crease the efficiency of agro-industrial production, to bring together the level of incomes of agri-
cultural workers and industry. 
 
Түйінді сөздер: аграрлық сектор, кәсіпкерлік, ауыл шаруашылығы кәсіпорындары, интегра-
цияланған құрылымдар, трансакциялық шығындар, мемлекеттік реттеу, институционалдық 
қайта құрулар. 
 

Ключевые слова: аграрный сектор, предпринимательство, сельскохозяйственные пред-
приятия, интегрированные структуры, трансакционные издержки, государственное регули-
рование, институциональные  преобразования. 

Кіріспе. Заманауи қоғамның түрленуі 
әлеуметтік-экономикалық жүйенің барлық 
деңгейін қамтуда және қазақстандық эко-
номиканың жаңаша сападағы жүйесінің 
қалыптасуы құрылымдық өзгерістермен 
тікелей байланысты болып отыр. Құры-
лымдық түрлендірулердің беталысын 
қоғамның институционалдық ортасы мен 
экономиканың қызмет етуінің жаңа шартта-
рымен өзгешеленетін қарама-қайшылықтар 
жүйесі арқылы сипаттауға болады. Эконо-
микалық қайта құру барысында негізгі 
мәселе ретінде институционалдық түр-
лендіру меншік институттарының қызмет 
ету мәнін өзгерту мен меншік құқығын 
тиімді қорғауға, мемлекеттік басқарудың 
түрлі сатыларындағы әлеуметтік-экономи-
калық саясатты дайындау және жүзеге 
асыру ережелерін жасауға, жер нарығының 
инфрақұрылымын түрлендіруге бағытталуы 
қажет. Бұл өз кезегінде нарықтық ортада 
тиімді қызмет ететін субъектілердің және 
әлеуметтік қорғау институттарының пайда 
болуының алғы шарты болмақ.  

Институттар аграрлық нарықтағы эко-
номикалық субъектілер арасындағы қаты-
настарды бірыңғайлау қызметін атқару, 
олардың қызметі мен іс-әрекетін реттеу 
үшін әлеуметтік нормалар, құндылықтар, 
нұсқамалар және оларды орындамау 
бойынша санкцияларды қамтиды [1, 33 б.]. 
Әр түрлі институттардың ұйымдық-құқық-
тық және әлеуметтік-құқықтық құраушыла-
рының арақатынасы ерекшеленеді, бірақ, 

олар әрбір институтқа объективті түрде 
тән. Теориялық тұрғыдан кәсіпкерлікті дер-
бес зерттеу объектісі ретінде институцио-
налдық талдауға болады, бұл ауыл шару-
ашылығындағы функционалдық бағытына 
байланысты шартталынған, бір жағынан, 
қызмет көрсету объектісі (АӨК-нің І сфера-
сы үшін), екінші жағынан, шикізат базасы-
ның қажетті өңдеу шарты (АӨК-нің ІІ сфе-
расы үшін) болып табылады.  

Зерттеу материалдары мен әдістері. 
Агроөндірістік кәсіпкерлікті талдауда кәсіп-
керлік белсенділіктің деңгейі бірінші кезекте 
формальды және формальды емес инсти-
туттардың дамуына байланысты анықтау 
керектігін көрсетеді. Институционализмнің 
«веблендік» ескі атауымен ұқсастығы ада-
стыруға әкелмеуі тиіс, себебі әдіснама 
аясындағы жаңа институционалдық теори-
яның неоклассикалық тұжырымдамамен 
ортақ түбiрлері бар.  

Неоинституционалдар әдіснамасы өз 
мүшелерiнен тыс қауым болмайды деп 
есептейді. Осындай тәсіл микроэкономика-
лық талдауды тереңдетуге және экономи-
калық ұйым iшiндегі қалыптасып жатқан 
қатынастарды қарастыруға мүмкiндiк 
бередi және субъектілердің  шектеулі ұтым-
дылығы туралы қарастырады [2, 47-51 бб.]. 

Заманауи экономикалық ғылым инсти-
туционалдық өзгерістерді заңды және жеке 
тұлғалардың мінез-құлық ережелерін қалы-
птастыратын жаңаларын құру немесе бар 
институттарды жаңартуға бағытталған эко-

номиканы реформалау шеңберінде жүзеге 
асатын маңызды міндеттердің қатарына 
жатқызады. Олардың орындалуын қамта-
масыз ететін берілген ережелер мен меха-
низмдер негізінде экономикалық, қоғамдық, 
саяси және басқа сфераларда индивидум-
дардың қарым-қатынасы қалыптасады. Со-
нымен қатар, институционалдық ортаның 
қалыптасуы немесе агроөндірістік кәсіп-
керлікті институционализациялау оның эко-
номикалық мәнін нақтылау дегенді білді-
реді. Ал, ауыл шаруашылығы кәсіпкерлі-
гінің тұрақты қызмет етуі оның институтта-
рының тиімді жүзеге асуында ғана мүмкін.  

Нәтижелер және оларды талқылау. 
Институционалистер экономиканы басқа 
қоғамдық ғылымдармен байланыстыруға 
тырысты: олардың ойынша, қоғамдық 
өмірде әртүрлі экономикалық емес фак-
торлар мен құбылыстар шешуші. Сон-
дықтан, экономикалық талдауда әртүрлі 
«институциялар» (қоғамда қалыптасқан 
және қабылданған әртүрлі салт-дәстүр, 
әдет-ғұрып, мінез-құлық нормалары) және 
«институттарды» (заңдарда және әртүрлі 
ұйымдардың іс-әрекетінде бекітілген тәр-
тіптер) ескеру қажет.  

Институционалдық экономика мемле-
кетпен заңдастырылған институттарды, 
яғни оларды сақтауға мәжбүрлейтін инсти-
туттарды зерттеумен шектелмейді. Соны-
мен қатар, ол адамдардың күнделікті іс-
әрекетіне бағытталған және зерттеушілерге 
көріне бермейтін заңдастырылмаған ере-
желерге де назар аударады [3,74 б.]. 
Көптеген ережелер еш жерде жазылмаған 
болса да адамдар оларды басқалары да 
ұстануы үшін сақтайды. Көптеген келісімдер 
анық емес, тек қана болжаммен жасалған 
болса да шаруашылық айналым үрдісінде 
сақталып отырады. Екі тарап арасындағы 
келісімшарттың бұзылуы, егер заңдасты-
рылмаған болса, адамдар өздерінің 
қолжетімді келісімшарттық амалдары арқы-
лы бұл заң бұзушылықтың алдын алуға ты-
рысады. Құқықтық жүйе адамдардың 
серіктестігіне септігін тигізеді немесе 
керісінше қиындатады, қоғамның әлеуметтік 
капиталының  еселенуіне  әкеледі немесе  
оны  құлдыратады. 

Неоклассиктер адамды көбіне, қолда 
бар ресурстарды пайдаланудан алынатын 
жалпы тиімділікті барынша арттыру мақса-
тында қандай да болмасын игіліктің пайда-
лылығын тез арада анықтаушы идеалды 
есептегіш құрылғы ретінде көрсетеді. Бірақ, 
Веблен бойынша, адамдардың экономика-
лық мінез-құлқы анағұрлым күрделі, әдетте 
иррационалды сипатта. Адамның мінез-

құлқына көбінесе, мысалы, демонстративті 
престижді тұтыну, қызғанышты салыстыру 
мотивтері, біреуге ұқсау инстинкті, 
әлеуметтік статус заңы және басқа да туа 
біткен, әрі жүре қалыптасқан бейімділіктер 
әсер етеді. Ғалым статикалық әдіске 
әлеуметтік-экономикалық құбылыстарды, 
олардың дамуы үстінде қарастыратын эво-
люциялық ұстанымды қарсы қояды. Ол 
шынайы нақтылыққа, нақты деректерге ба-
са назар аударады . 

Веблен концепциясы бойынша, инду-
стрия тек қызмет етуші кәсіпкерлерді ғана 
емес, сонымен қатар инженер-техникалық 
персоналды, менеджерлерді, қарапайым 
жұмысшыларды қамтиды. Бұл топтардың 
барлығы өндірісті жетілдіруге мүдделі, 
сондықтан олар прогресс жасаушылар бо-
лып табылады. Ал, бизнес өкілдері керісін-
ше, пайдаға көбірек бағдарланған, яғни 
өндіріс оларды көп ойландырмайды. Со-
нымен қатар, Т.Веблен институттарды өза-
ра байланысты құбылыс деп түсіндірген. 
Бір жағынан, институттар «адамдардың 
өмір сүрудегі әдеттегідей үйреншікті ойлау 
қабілеті» немесе «өзгермелі жағдайлар 
нәтижесінде жасалатын ынталандыруларға 
жауап қайтарудың үйреншікті тәсілдері» [4, 
111-114 бб.]. Басқаша айтқанда, кез келген 
институттың мәні – халықтың басым бөлігі 
сіңірген құндылықтар жүйесі, әлеуметтік 
нормалар және мінез-құлықтың тұрақты 
жиынтығы, дүниені қабылдаудың нұсқауы 
мен сызбасы. Екінші жағынан, Т.Веблен 
институттарды іріктеу және бейімделу 
үдерісі барысында пайда болатын «қоғам-
дық қатынастардың айрықша жүйесін 
құрайтын қоғамның ерекше әдісі» деп 
анықтады. Оның ойынша, «әлеуметтік эво-
люция адамдардың бірлесіп өмір сүру 
әсерінен ойлау қабілетінің бейімделуі және 
саралау үдерісі. Ойлау қабілетінің бейім-
делуі – институттардың дамуын білдіреді» 
[5, 794-798 бб.]. 

Қазіргі неоинституционализмде инсти-
тутты адам қызметінің белгілі бір саласын 
реттейтін формалды және бейресми 
ереже, механизмдер, қағидалар, нормалар 
мен тәртіптердің тұрақты кешені деп 
түсіндіреді. Аграрлық саладағы кәсіпкерлік 
аясында институттар ауыл шаруашылығы 
өндірістік ресурстарын орналастыру және 
пайдалануда жеке немесе ұжымдық таңдау 
жасау шарттарын анықтау үшін қажет. 
Осыған орай, кез келген ауыл шаруашы-
лығы кәсіпкерлігінің экономикалық институ-
ты ұйымдық-құқықтық қана емес, әлеумет-
тік-психологиялық құраушыларымен де  
сипатталады. 

Жеке тұлға, топтар немесе жалпы 
қоғам тарапынан институттарға деген 
қажеттілік туындау себебін институттар 
құру мен қызмет етуі бойынша қоғамдық 
және топтық шығындары осы институттар 
орын алмаған кездегі шығындардан кем 
болу керектігімен түсіндіруге болады. 
Трансакциялық шығындар мөлшері 
нарықтың жетілмегендік деңгейінің сандық 
көрсеткіштері ғана емес, сонымен қатар 
институттардың болмауымен орын алатын 
шығындардың сандық өлшеміне айналады. 
Сондықтан, трансакциялық шығындардың 
мөлшері неғұрлым көп болса, нарықтықты 
алмастыратын институционалдық реттеуге 
сұраныс соғұрлым жоғары болады. Мыса-
лы, өтпелі экономика жағдайында институт 
түріне байланысты дамудың эволюциялық 
механизмі аясында қоғамдық ұсыныс мем-
лекет тарапынан болады. Олай болса, ин-
ституттардың қоғамдық ұсынысы оларды 
құру мен қызмет етуі бойынша шығындар 
арқылы көрінуі мүмкін. Егер тауарлар 
нарығында трансакциондық шығындар 
айырбастан түскен табыстан көп болатын 
болса, онда нарық ондай шығындар 
көлемін азайтатын институттардың құры-
луын қажет етеді. Егер де, ондай инситут-
тардың құрылуы мүмкін емес болған 
жағдайда (жеке меншік болмаған жағдайда 
және кәсіпкерлікке тыйым салынған 
жағдайда орын алады) нарық шаруашы-
лықты жүргізудің баламалы әдісіне, яғни,  
басқару мен реттеудің мемлекеттік орта-
лықтандырылған түріне өтеді.  

Нарықтың трансакциялық шығындары 
шекті мәндерден (айырбастан түскен табыс 
шығындардан кем немесе тең) асып түсетін 
болса, мұндай жағдай ресурстарды қолда-
нудың тиімсіздігіне әкеліп соқтырады. 
Сондықтан, қазақстандық транзитивті эко-
номикасында қалыптастырылған аграрлық 
нарықтардың әлсіздігі нарықтық мехниз-
мнен емес, ол аграрлық нарықтардың 
қызметінің тиімділігін қамтамасыз ететін 
инситуттардың аз көлемде болу себебінен. 
Ескеретін жағдай, формалды институттан-
дырудың негізгі көзі болып табылатын және 
жалпы экономиканың негізгі саяси институ-
ты мемлекет болып саналатындықтан, ол 
аграрлық кәсіпкерлік құрылымында мемле-
кеттік реттеу түріне айналады [6, 61б.].  

Заманауи институционалдық экономи-
када агроөндірістік кешендегі кәсіпкерлік 
қызметтің тиімділігі нарықтық айырбастағы 
шығыстарды анықтайтын трансакциялық 
шығындар шамасымен анықталады. Тран-
сакциялық шығындар мәні жағынан ай-
налым шығындарына көп жағынан ұқсас. 

Сондықтан, оларға тауарды сату және са-
тып алуға кеткен, бухалтерлік есепті 
жүргізу, сауда мен жарнама жүйесін қамта-
масыз ететін  айналымның таза шығында-
ры кіреді.  

Нарықтар өздігінен институционалдық 
құрылымның негізгі элементтері болып та-
былады, кейбір экономистер институттар 
мен нарықтарды бөліп, соңғыларын 
«меншік құқықтарын беру механизмі» 
ретінде анықтайды. Алайда, нарық түрлі 
шектеулер, мінез-құлық нормалары мен 
ережелерінің жүйесі екендігі белгілі. 
Сондықтан, оларды институционалдық 
құрылымның басқа элементтерімен қатар 
институтқа жатқызған дұрыс. Егер тұтыну 
заттары нарығында трансакциялық шығын-
дар айырбастан түсетін табыстан жоғары 
болса, онда экономикада трансакциялық 
шығындарды азайтуға мүмкіндік беретін 
институттарды құру қажеттілігі пайда бола-
ды. Алайда, мұндай институттар құрыла 
алмаса (жеке меншіктің жоқтығы және 
кәсіпкерлік қызметке тыйым салу 
себебінен), нарықтық шаруашылықты ретт-
еудің балама тәсілімен ауысады, ол – ор-
талықтанған мемлекеттік жоспарлау және 
басқару. Егер тауарлар нарығында тран-
сакциялық шығындар айырбастан түскен 
табыстан көп болатын болса, онда нарық 
ондай шығындар көлемін азайтатын инсти-
туттардың құрылуын қажет етеді. Егер де, 
ондай инситуттардың құрылуы мүмкін емес 
болған жағдайда (жеке меншік болмаған 
жағдайда және кәсіпкерлікке тыйым са-
лынған жағдайда орын алады) нарық ша-
руашылықты жүргізудің баламалы әдісіне, 
яғни,  басқару мен реттеудің мемлекеттік 
орталықтандырылған түріне өтеді.  

Нарықтың трансакциялық шығындары 
шекті мәндерден (айрбастан түскен табыс 
шығындардан кем немесе тең) асып түсетін 
болса, мұндай жағдай ресурстарды қолда-
нудың тиімсіздігіне әкеліп соқтырады. 
Сондықтан, қазақстандық транзитивті эко-
номикасында қалыптастырылған аграрлық 
нарықтардың әлсіздігі нарықтық мехниз-
мнен емес, ол аграрлық нарықтардың 
қызметінің тиімділігін қамтамасыз ететін 
инситуттардың аз көлемде болу себебінен. 
Ескеретін жағдай, формалды институттан-
дырудың негізгі көзі болып табылатын және 
жалпы экономиканың негізгі саяси институ-
ты мемлекет болып саналатындықтан, ол 
аграрлық кәсіпкерлік құрылымында мемле-
кеттік реттеу түріне айналады.  

Трансакциялық шығындарды қалыпта-
стыру ашық нарықтағы айналым процесімен 
байланысты, өйткені нақты экономикадағы 

кез келген айырбас белгілі бір шығындарды 
талап етеді. Аталмыш шығындар «нақты 
экономикалық жағдайлардағы айырбас опе-
рацияларына қатысатын нарықтық қатына-
стар субъектілерінің мен-шік құқықтарын 
иелену және иеліктен шығару» ретінде си-
патталады [7, 39-42 бб.]. Мұндай ұстаным 
агроөндірістік ортадағы кәсіпкерлікті ұйым-
дық-экономикалық жүйе, сондай-ақ ең аз 
өндірістік және трансакциялық шығындармен 
ауыл шаруашылығы шикізатын өндіру, оны 
өңдеу, тұтынушыға жеткізу есебінен құрыла-
тын ұйымдық-құқықтық қатынастар жүйесі ре-
тінде сипаттауға мүмкіндік береді. Атап 
өтетін жайт, заманауи экономикалық әде-
биеттерде агроөндірістік кәсіпкерлік шару-
ашылық субъектісі қызметінің мемлекет, 
фирма, шаруашылық және адам үшін қажетті 
аграрлық сипаттағы өнімдерді өндіруді жүзе-
ге асыратын шаруашылық субъектісі қыз-
метінің дербес бастамасы деп анықталады.  

Меншік – кез келген өндірістің алғы-
шарты және оның нысаналы бағыты ретін-
де, ал айырбастың тиімділігі кез келген 
кәсіпкерліктің, сондай-ақ ауыл шаруашы-
лығы кәсіпкерлігін бағалаудың өлшемдері 
ролін атқарады. Агроөндірістік кәсіпкерлікті 
қалыптастыру негізі аграрлық сала өнімінің 
тұтынушыға жеткенге дейінгі қозғалыс са-
тыларының өндірістік бірлігі болып табы-
лады. Кәсіпкерлікті анықтаудың өндірістік 
негізінен айырбас қатынастары артықшы-
лығын бекітуге дейін оның құрамы коммер-
циялық және делдалдық іс-әрекетті кір-
гізеді. Егер категориялық түрде агроөнер-
кәсіптік сферадағы кәсіпкерлікті, иеленудің 
айқындалған типі жүйенің нәтижесі ретінде 
көрініс беретін меншік формасы деп анық-
тасақ, онда, тәжірибе көрсеткендей, ауыл 
шаруашылығында мемлекеттік меншік ти-
імсіз болып табылады. Осыны ескерсек, 
көптүрлі формадағы жеке меншік нарықтық 
экономика типіндегі елдердің кәсіпкерлік 
қызметінің алғышарты болып көрінеді.  

Ауыл шаруашылығы өнімдерін өндіру 
және өткізу өндіріс иелерінің ұйымдасты-
руымен іске асырылмайды, оны жалгерлер 
немесе менеджерлер жүзеге асырады. Аг-
роөндірістік кәсіпкерлік үшін иелену қаты-
настары азық-түлікті және ауыл шаруашы-
лығы шикізатын өндіруді, бөлуді, айырбас 
пен тұтынуды тиімді ұйымдастыруды қам-
тамасыз етуге мүмкіндік беретін алғышарт 
ретінде мәні бар [8, 21-23 бб.]. Кәсіпкерлік 
нарықтық экономикадағы маңызды өндіріс 
факторы болып табылады, оны агроөнді-
рістік сферада ұйымдастыру мен маманда-
нуын тереңдету үшін инвестициялар бағы-
тына алып келетін сауда және өндіріс са-

ласына капитал тартуды қамтамасыз ететін 
меншік формасын пайдалануды білдіреді.  

Кәсіпкерлік қызмет ауыл шаруашы-
лығы кәсіпорындарының тиімді әрекетімен, 
яғни өндірушілер мен тұтынушылардың 
ұсынысы мен сұранысының тепе-теңдігіне 
жету мақсатындағы жалпы шығындарды 
азайту кезіндегі аграрлық сферадағы өнім-
дерді өндіру, өңдеу, сатудың органикалық 
байланысымен сипатталады. Яғни, агро-
өндірістік кәсіпкерлік – өндіріс құралдары-
ның меншік иелері, серіктестер, ұжымдық 
кәсіпорын арасындағы аз трансакциялық 
шығынмен ауыл шаруашылығы өнімдерін 
өңдеу және тұтынушыға жеткізу жөнін-           
дегі ұйымдық-экономикалық қатынастар 
жүйесін көрсетеді.  

Аграрлық саладағы кәсіпкерлік оның 
айырбас қатысына байланысты конструк-
тивті көзқарас екенін білеміз, бірақ ол тұта-
стай құрамдас элементтерінің жеке өл-
шемдерін бейнелейді, яғни зерттелетін ка-
тегорияның маңызды белгілерін 
ескермейді, тек өндіріс қатынастарын жүзе-
ге асырудың әлеуметтік-экономикалық 
салдарын көрсетеді. Қызықтырып отырған 
мәселе айырбас қатынастары арасында 
бол-ғандықтан, оның ішкі мәнін ұғыну 
кезінде оның қызмет етуінің түпкі себебінен 
қараған дұрыс. Тек агроөндірістік кәсіп-
керлік қана нақты өндіріс негізінде шару-
ашылық жүргізудің нарықтық формасына 
өзгереді.  

Ауыл шаруашылығы тауарлары ұсы-
ныс көлеміне байланысты агроөнді-рістік 
сферада кәсіпкерлікті «реттелетін» және 
«өзін-өзі реттейтін» деп бөлуіне орай зерт-
теушілер тұрғысынан келіспеушілікті атап 
өтуге болады. Егер бұл көзқарасты жалпы 
қабылданған деп санасақ, онда ұйымдық-
үлестік меншік формасы немесе шаруа 
қожалығы кәсіпорындарының өндіріс көле-
мін ұлғайту кезінде олардың өнімі тұты-
нушылық сұраныстағы өзгерістерді есепке 
алмай сатылуы мүмкін. Тіптен, тәжірибеде, 
аграрлық сфера және аталмыш шаруашы-
лық жүргізуші субъектілер ұсынысты келі-
сімшарт институтын жүзеге асыру арқылы 
қалыптастырады.  

Интеграциялық процестердің күрделе-
нуі оларды жүйелі тиімділікті арттыратын 
факторларды жүзеге асыру үшін ашық бо-
лып табылатын технологиялық және эко-
номикалық тұйық тұтастыққа айналдырады 
[9, 28-36 бб.].  Соңғы уақытта шикізат 
өндіру және оны уақытында сапалы өңдеу 
арасындағы тұрақты байланысты қамтама-
сыз ететін формальды және формальды 
емес институттар қалыптасты.  

Агроөндірістік кәсіпкерліктің ұйымдық-
экономикалық қатынастары серіктестердің 
келісімшарттық міндеттемелерді сақтауға 
негізделген және ерікті түрде құрылады. 
Тараптар келісімнің орындалуының қажет-
тілігіне көңіл аудармайтын болса, олар 
заңды күшін жоғалтады және бұзылады. 
Яғни, бұл жерде кәсіпкерліктің өзін-өзі рет-
теуі туралы айту орынсыз. «Өзін өзі 
реттеу» термині аграрлық сферадағы өнім-
дер ұсынысының көлеміне байланысты өз-
геретін сұраныс деңгейінің ауытқуларында 
жатқан нарық сәтсіздіктерін ескермейді. 
Сондықтан, бірқатар экономистер айтып 
жүрген нарықтың өзін-өзі реттеу қағидасы 
оның нақты қызмет етуінің шынайы қағида-
ларына мүлде сәйкес келмейді. Бағалар 
ауытқуын шектеп отыратын, өндіруші мен 
тұтынушыны бағалардың деструктивті 
ауытқуынан қорғайтын сыртқы реттеуші 
күш қажет. Сондықтан, біздің ойымызша 
азық-түлік нарығында реттеуші ролді мем-
лекет атқаруы тиіс.  

Тұжырымдар. 1. Қорыта айтқанда қа-
зіргі экономикалық ғылым көзқарасы тұр-
ғысынан институционалдық ортаның өзге-
рістері экономиканы реформалаудың негізі 
екені белгілі. Сондай-ақ, экономикалық 
қызмет субъектілерінің қарым-қатынасы-
ның схемалары мен алгоритмдерін қалы-
птастыратын жаңа институттар құрылады 
немесе бар институттар жаңартылады. 
Осылайша, аграрлық саладағы кәсіп-
керліктің экономиканың институционализа-
циясы проблемасы өзекті болып табылады.     

2. Экономикалық институттар шару-
ашылық жүргізуші субъектілерді қажетті 
ақпаратпен қамтамасыз етеді, олар айқын 
түрде (баға, жоспар арқылы) және айқын 
емес (шаруашылық этика нормалары) 
түрінде түседі. Алынған ақпарат рационал-
ды шаруашылық мінез-құлығының қажетті 
негізін көрсетеді. Өндірушілер тұтынушы-
ларға қанша және қандай тауарлар мен 
қызметтерді ұсына алатынын, қанша өнді-
ріс факторлары (шикізат, капитал, жұмыс 
күші) бар, өндірістің техникасы мен техно-
логиясы саласындағы заманауи ғылыми 
жетістіктер қандай, шығарылып жатқан 
тауар бойынша сыртқы нарықтағы жағдай 
қандай екенін білуі тиіс. Сонымен қатар, 
тұтынушыларға тауардың сапасы мен 
ерекшелігі, бағасы, сатып алу шарттары ту-
ралы толық ақпарат керек. Мемлекеттік 
басқару органдары жеке аймақтардағы жә-
не салалардағы халық шаруашылығының 
жағдайы мен болашағы туралы білуі қажет.  

3. Институционалдық ортаның транс-
формациялық табиғи нұсқасы табиғи, 

өндірістік, саяси, мәдени т.б. факторлар 
ықпалындағы институттар эволюциясы бо-
лып табылады. Онымен қатар, бұрынғы 
институттарды жою немесе оларды қайта 
құру императивті әдістерді қолданбай да 
жүргізіледі, яғни институттар «жоғарыдан» 
емес, «төменнен» енгізіледі. Директивті 
түрде құрылған әлдебір ұйым, тек әлеумет-
тік ортаның бір бөлігі болғанда институтқа 
айналуы мүмкін. Сонымен қатар, ол 
атқарушы органның бағыныштылық са-
тысындағы функцияларын орындайтын 
ұйымдық құрылым емес, өз қызметінің 
нәтижесінде жасалған жағдайлар мен ре-
сурстар арқасында автономды болуы шарт 
[10, 55-58 бб.]. Осылайша, ауыл шаруашы-
лығы кәсіпкерлігін институционализациялау 
- бар институттардың жаңа құрылымдарын 
қалыптастыру немесе модернизациялау 
мен шаруашылық жүргізуші субъектілердің 
қызметінің тиімсіз, әрі ескірген ережелері 
мен нормаларын алып тастау немесе 
жаңалау процесін көрсетеді.  

4. Шаруашылықты тиімді жүргізу жағы-
нан кәсіпкерліктің сипаттамасы оның ин-
ституционалдық талдауына негізделеді. 
Аталмыш форма дербес дамитын на-
рықтық қатынастар жүйесінде өмір сүре-
тіндіктен, ол өзіндік даму ерекшелігімен 
сипатталады. Алайда, нарықтық экономика 
жағдайларында ауыл шаруашылығы тау-
арларын өндіру мемлекет тарапынан ин-
ституционалдық әсері кезіндегі бірегей тех-
нологиялық цикл шеңберінде тұрақты қай-
таланатын жаңартуларда іске асады. 
Көрсетілген әсер арқылы және экономика-
лық субъектілер арасындағы функционал-
дық байланыстар негізінде агроөндірістік 
кәсіпкерліктің салалық және функционал-
дық құрылымы қалыптасады.  

5. Ауыл шаруашылығы кәсіпкерлігінің 
институционалдық құрылымында, яғни 
оның институттарының белгілі бір жи-
нақталған тобында келесі негізгі элемент-
терді бөліп көрсетуге болады: жеке меншік 
институты, аграрлық нарық және мемле-
кеттік реттеу. Жеке меншік объектілері 
ретінде өндіріс құралдары роль атқарады. 
Бірақ, бұл игіліктер тұтыну заттары өндірісі 
үшін қолдану мүмкіндігінде бағалы болып 
табылады. Индивидке жататын өндіріс 
факторларына меншік құқықтарын біріктіру 
немесе бөлшектеу туралы шешім қабылдау 
тауарлардан түсетін пайдаға байланысты. 
Бұл шешімдерге тауар нарықтарындағы 
бағалар тікелей ықпал етеді. Нәтижесінде, 
тауар нарығындағы бағаның қалыптасуы 
және трансакциялық шығындардың дең-
гейі, жеке меншіктің жүзеге асуы немесе 

аспауы, тіпті өмір сүруі фактісі де осыған 
байланысты болмақ.  

6. Қазіргі кезде пайданы шектік пайда-
лылықты барынша арттыру қағидаларына 
сүйену мүмкін емес. Экономикалық субъ-
ектілердің қызмет етуінің тұрақты қалы-
птасқан ережелері мен нормалары бар 
және олар экономикалық факторлармен 
қатар адамдардың тіршілік қарекетін 
анықтайды. Халық шаруашылығында сол 
бұрынғы қайта құру құралдарын (жекеше-
лендіру, шетелдік шаруашылық жүргізу 
нормаларын иемдену) пайдалану түрлі ел-
дерде біршама ерекшеленеді. Осының бәрі 
әр түрлі елдердің институционалдық құры-
лымының ерекшеліктерін, экономикалық 
қызмет нормалары мен ережелерінің ша-
руашылық өмірге әсерін анықтауда ғалым-
дардың қызығушылығын туғызды. 

7. Қорыта айтқанда, институционализм 
тұрғысынан экономикалық жүйені талдауды 
экономикадағы трансакцияларды бөліп көр-
сетуден бастау керектігі анықталды. Тран-
сакция теориясының негізінде ресурстардың 
сиректік жағдайында экономикалық субъ-
ектілердің оларды пайдалану бойынша 
қақтығыстары жатыр. Осындай шиеленістер 
трансакция жасау арқылы шешіледі. Ал бұл 
түсініктің бір жүйеге келтірілмеген және әзір-
ге бірмәнді анықтамалары жоқ.  

